
Pitripakshasya Tattvikavivechanam

પિતૃપક્ષસ્ય તાત્ત્વિકવિવેચનમ્

“જિંદા   બાપ કોઈ ના પૂજે,
મરે બાદ પુજવાયા ।
મુટ્ઠી ભર ચાવલ લેકે,
કૌવે કો બાપ બનાયા॥ ” (કબીરભજનાવલી)

કબીરદાસસ્ય દોહા પિતૃશ્રાદ્ધઃ, મૃત્યોત્તરકર્મકાણ્ડઃ તથા બાહ્યાચારપ્રધાનધાર્મિકમાન્યતાનાં   આલોચનાં કરોતિ ।
અસ્ય મૂલભાવઃ કેવલં શ્રાદ્ધકર્મણઃ નિષેધઃ ન, અપિતુ જીવિતે માતાપિત્રોઃ અવહેલનાં કૃત્વા  મૃત્યોત્તરં તેષાં નામ્ના
કર્મકાણ્ડસ્ય પ્રદર્શનં કિયત્ સાર્થકમ્? ઇતિ નૈતિક-દાર્શનિકપ્રશ્નસ્ય ઉત્થાપનમ્ અસ્તિ ।
અત્ર કબીરઃ પ્રથમં જીવત્-પિતૃસેવા તથા મૃત-પિતૃપૂજા ઇત્યેતયોઃ વિરોધાભાસં પ્રકાશયતિ । જીવન્ પિતા યદા
સ્નેહં, સમ્માનં, સેવા ચ અપેક્ષતે, તદા તસ્ય ઉપેક્ષા ક્રિયતે; કિન્તુ મૃત્યૂનન્તરં તસ્ય નામ્ના શ્રાદ્ધાદિકર્માણિ
આડમ્બરેણ સમ્પાદ્યન્તે । કબીરસ્ય દૃષ્ટ્યા એષઃ વ્યવહારઃ ધાર્મિકતાયાઃ   અપેક્ષયા સામાજિક-અવહેલનસ્ય
નિદર્શનમ્ અસ્તિ ।
“જિંદા   બાપ કોઈ ના પૂજે” ઇત્યનેન જીવિતજનસેવાયાઃ પ્રાધાન્યમ્ ઉદ્ઘાટ્યતે । કબીરમતસ્ય મૂલભૂતઃ સિદ્ધાન્તઃ
અસ્તિ યત્ ધર્મઃ કેવલં મન્દિર-મસ્જિદ્-તીર્થ-કર્મકાણ્ડેષુ નિહિતઃ ન, અપિતુ જીવમાત્રે દયા, પ્રેમ, સેવા, સદાચારઃ
ચ વાસ્તવિકધર્મસ્ય સ્વરૂપમ્ । અતઃ યઃ પુત્રઃ જીવન્તં પિતરં ન સમ્માનયતિ, તસ્ય મૃત્યોત્તરં કૃતેન કર્મકાણ્ડેન
પિતૃભક્તેઃ વાસ્તવિકતા સિદ્ધા ન ભવતિ ।
દ્વિતીયપઙ્ક્તૌ-
“મરે બાદ પુજવાયા”

ઇતિ મૃત્યોત્તરકર્મકાણ્ડસ્ય ઔપચારિકતાયાઃ પ્રતિ વ્યઙ્ગ્યમ્  અસ્તિ । કબીરઃ ધાર્મિકકર્મણઃ   અન્તઃકરણશુદ્ધ્યા
સહ સમ્બન્ધં સ્થાપયતિ । કેવલં પરમ્પરયા, લોકાચારવશાત્ અથવા સામાજિકપ્રતિષ્ઠાર્થં ક્રિયમાણં કર્મ યદિ
કરુણા, પ્રેમ, કૃતજ્ઞતા,આત્મબોધશ્ચ ન જનયતિ, તર્હિ  તસ્યઆધ્યાત્મિકમૂલ્યં ન્યૂનમેવ ભવતિ ।
અન્તિમદ્વિપદી-
“મુટ્ઠી ભર ચાવલ લેકે,
કૌવે કો બાપ બનાયા । ”

અત્ર “કાકઃ” પ્રતીકરૂપેણ પ્રયુક્તઃ । શ્રાદ્ધપરમ્પરાયાં કાકસ્ય પિતૃપ્રતિનિધિરૂપેણ સમ્બન્ધઃ લોકવિશ્વાસેષુ દૃશ્યતે
। કબીરઃ તસ્ય પ્રતીકસ્ય માધ્યમેન પ્રશ્નં કરોતિ-કેવલં કાકાય અન્નદાનં કૃત્વા  મૃતપિતુઃ પ્રતિ વાસ્તવિકં કર્તવ્યં
સમ્પન્નં ભવતિ કિમ્? યદિ જીવિતાવસ્થાયાં પિતા પ્રેમ-સમ્માન-સેવાભ્યાં વઞ્ચિતઃ, તર્હિ  મૃત્યોત્તરં પ્રતીકાત્મકકર્મ
કૃતજ્ઞતાયાઃ પૂર્ણપ્રતિસ્થાપનં કથં ભવેત્?

કબીરસ્ય દાર્શનિકદૃષ્ટિઃ
અસ્ય પદ્યસ્યઅન્તર્નિહિતં   તત્ત્વં ત્રિધા અવગન્તું શક્યતે-

કર્મકાણ્ડસ્યઅપેક્ષયા ભાવસ્ય પ્રાધાન્યમ્ - ધર્મસ્ય મૂલ્યં બાહ્યક્રિયાયાં ન,અપિતુ તસ્ય પૃષ્ઠસ્થિતે પ્રેમ્ણિ, શ્રદ્ધાયાં,
કરુણાયાં ચ અસ્તિ ।
જીવસેવાયાઃ પ્રાધાન્યમ્ - જીવિતમાતાપિત્રોઃ સેવા, સમ્માનઃ, પાલનં ચ મૃત્યોત્તરકર્મકાણ્ડાત્ અધિકં સાર્થકમ્ ।
કબીરસ્ય નિર્ગુણભક્તિપરમ્પરાયાં ઈશ્વરાનુભવઃ જીવિતમાનવસ્ય પ્રેમસેવયા સમ્બદ્ધઃ ।
રૂઢિકર્મણાં વિવેકપૂર્વકં પરીક્ષણમ્ - કબીરઃ સર્વાન્ સંસ્કારાન્ કેવલં પરમ્પરાગતત્વાત્ સ્વીકરોતિ ઇતિ ન; સઃ
પ્રત્યેકસ્ય ધાર્મિકાચારસ્ય   તત્ત્વતઃ પરીક્ષણમ્ ઇચ્છતિ । યત્ આચરણં મનુષ્યસ્ય અન્તઃકરણં શુદ્ધં ન કરોતિ, પ્રેમં
ન વર્ધયતિ, સદાચારં ન જનયતિ, તત્ કેવલં બાહ્યાડમ્બરરૂપં ભવિતુમ્ અર્હતિ ।
અતઃ અસ્ય પદ્યસ્ય મૂલસન્દેશઃ “મૃતસ્ય નામ્ના કર્મકાણ્ડાપેક્ષયા જીવતઃ પ્રતિ પ્રેમ-સેવા શ્રેષ્ઠા” ઇતિ । કબીરઃ
શ્રાદ્ધપરમ્પરાયાઃ ઐતિહાસિક-ધાર્મિક   વિવરણં ન પ્રસ્તુતયતિ, અપિતુ તસ્ય માધ્યમેન ધર્મસ્ય બાહ્યરૂપં તથા
આન્તરિકતત્ત્વં ઇત્યેતયોઃ ભેદં સ્પષ્ટયતિ ।
નિષ્કર્ષઃ

કબીરસ્ય વ્યઙ્ગ્યસ્ય  લક્ષ્યં કેવલં કાકભોજનં વા શ્રાદ્ધકર્મ વા નાસ્તિ । તસ્ય વાસ્તવિકં લક્ષ્યં
આડમ્બરપ્રધાનધાર્મિકતા   અસ્તિ । જીવિતે પિતુઃ સેવા ન કૃતા ચેત્ મૃત્યોત્તરં કૃતા ઔપચારિકપૂજા નૈતિકદૃષ્ટ્યા
અપૂર્ણા ભવતિ । અતઃ કબીરસ્ય સન્દેશઃ-

જીવિતસ્ય સમ્માનઃ, સેવાભાવઃ, પ્રેમ, કરુણા ચ વાસ્તવિકધર્મસ્ય આધારાઃ; કેવલં મૃત્યોત્તરકર્મકાણ્ડઃ ધર્મસ્ય
પૂર્ણસ્વરૂપં ન ભવતિ । ઇતિ ।
– પ્રો. પ્રદીપ્તકુમારનન્દઃ (સેવાનિવૃત)
શ્રીજગન્નાથસંસ્કૃતવિશ્વવિદ્યાલયઃ, પુરી

